
ПЕТЕР ХУ С АН КАЙ -110 ҪУЛ 

«Эх, мӑнтарӑн сарӑ хӗрӗ...» 
Юрату ҫинчен сӑвӑ ҫырса курман ҫын та ҫук 

тесе ӗнентересшӗн хӑш-пӗри. Ҫакӑнпа йӑлтах 
килӗшместӗп-ха, анчах унашкал поэта тупай-
мастӑнах. 

Петӗр Хусанкай ҫинчен те ҫакнах калама ти-
вет. 1963 ҫулта вӑл «Савни» ятлӑ кӗнеке те кӑ-
ларнӑ. Юрату сӑввисене «Суйласа илнисем» 
кӗнекин пӗрремӗш томне 1968 ҫулта ҫав ятпах 
кӗртнӗ. 

Вулатӑн та - «юрататӑп», «чуп тӑватӑп», 
«ыталатӑп» сӑмахсем тӗл пулмаҫҫӗпе пӗрех. 
Вӗсенче поэтӑн кун-ҫулне те куратӑн, пур-
нӑҫ ҫинчен шухӑша кайни те сисӗнет. «Хура 
пӗркенчӗк» ярӑмӗ те чи ӑшӑ, ҫепӗҫ туйӑмпа 
ҫыхӑннӑ. Сергей Есенинӑн сӑввисене кӑштах 
аса илтерет вӑл. Хӑй вӑхӑтӗнче ҫавӑншӑн поэта 
тиркешсе калаҫакансем те тупӑннӑ. Пирӗн шут-

па, ӑна ҫав ярӑмшӑн тав тумалла ҫеҫ: чӑвашла 
та вырӑсларан кая мар хӑватлӑ ҫырма май пур-
рине кӑтартса панӑ вӑл хӑй вӑхӑтӗнче. 

Шел пулин те, халӗ юрату ҫинчен пӗрмай 
ҫыракансем/ҫӑракансем/ӗрчесе кайрӗҫ. Итлесе 
пӑхар-ха «Кайри - мала» хит-парада: пӗр юрӑ та 
«юрату», «чуп тӑватӑп», «ыталатӑп», «куҫусем» 
сӑмахсемсӗр ҫукпа пӗрех. Ахальтен каламаҫҫӗ 
ӗнтӗ «ним ҫырма пӗлмесен юрату пирки ҫыр» 
тесе. Тӗрӗссипе, ӑна сӑвӑ халалласси ҫав тери 
йывӑр пулмалла, мӗншӗн тесен ун ҫинчен мӗн 
чухлӗ ҫырнӑ! Ҫавӑнпа ҫӗнӗ сӑнарлӑх тупма питӗ 
кансӗр. 

Петӗр Хусанкайӑн сӑввисем вара кашни хӑй-
не евӗрлӗ, ыттисеннинчен пурте пач уйрӑлса 
тӑраҫҫӗ. 

Василий КЕРВЕН. 

Мерчен куҫлӑ кӗмӗл ҫӗрӗ 
Пӗр ята асӑнтарать. 
Эх, мӑнтарӑн сарӑ хӗрӗ, 
Хыптарать те ҫунтарать! 

Ҫеҫкеленнӗ улма сачӗ 
Тӗлӗрет-ха шӑп-шӑпах. 
Алтӑр ҫӑлтӑр, каласамччӗ: 
Мӗнле пулӗ ман шӑпа? 
1923. 

* * * 

Ӗнер кӑна тӗнче чӑпарччӗ, 
Паян вӑл акӑ шап-шурах. 
Хӗвел те именсе хӑпарчӗ 
Ҫанталӑк тасине кура. 

Ӗнер кӑна тумхах та лакӑм 
Илетчӗ ҫул ҫинче чуна. 
Паян ут кӳлтӗм те юрттартӑм, 
Пӗр сассӑр вирхӗнчӗ ҫуна. 

Ҫемҫе те нӳрлӗ шурӑ юрӗ 
Пусӑрӑнса ҫул пулнӑҫем 
Ӑшра ман ҫитӗнчӗ пӗр юрӑ, 
Чӗре туптарчӗ сӑмахсем. 

Инҫе-и, ҫывӑх-и - ҫитетпӗр, 
Тухатпӑр асӑннӑ ҫёре. 
Сиксе ларсам манпа.чипер хӗр -
Ман чун хавалӗ, ман чӗре! 

Илемлӗ ир, ҫунаҫӑм хӳтӗ, 
Тип утӑ унӑн ӑшӗнче. 
Ҫапах пӗччен шӑнса эп кӳтӗп, 
Сана та сивӗ-тӗр пӗччен. 

Сиксе ларсам манпа эс, тусӑм. 
Ларсам хӑюллӑн, тачӑрах. 
Ҫурма ҫула ҫитет ман утӑм, 
Иртсе те кайӗ сансӑрах. 

Иртсе кайсассӑн эс кӳренӗн, 
Тӑванӑн курӑнӗ ҫуна... 
Пуҫне ухса юртан ҫӳренӗм 
«Чипер юл!» тенӗ пек сана. 
1925. 

* * * 

Кӗтрӗм, кӗтрӗм эп сана, 
савниҫӗм, 

Йӑмӑхтартӑм мӑшӑр куҫӑма. 
Кантӑка йӑр-яр ҫуратчӗ ҫиҫӗм, 
Халь - хуллен пуҫларӗ 

лӑпланма. 

Инҫетре вылян шупка шевлете 
Сан туту чеченӗн кулнӑ пек, 
Тапхӑр-тапхӑр вӑшӑрхан 

силе те 
Пурҫӑн тутӑр вӗлкӗшет 

пуль теп. 

Ыйхӑла пуҫланӑ куҫӑма эс 
Халь килсе уҫассӑн туйӑнан. 
Тӗлӗрсе ларатӑп-ҫке, айван ӑс: 

Кӗтӗн... ыталарӑн мӑйӑмран... 

Кӑкӑрта кӗртех турӗ чӗремҫӗм, 
Сана чӑмӑртарӑм хам сумма. 
Ҫаплипехтӳнсевара.пикемҫӗм, 
Тӑснӑ эпӗ тутлӑ ыйхӑма. 

Шурӑмпуҫ тула сенкеррӗн 
хыпнӑ, 

Эпӗ аташатӑп тӗлӗкре. 
Вӑранайрӑм - ыталаса тытнӑ, 
Чӑмӑртанӑ мамӑк минтере. 
1925. 

* * * 
Вӑшӑлӑх та вӑшӑл, ай, 

сулхӑн ҫил, 
Улма ҫеҫкисене татса ан ил. 

Ан ҫаратах ӗшнен илемӗшне, 
Ӳпкелӗ-ҫке сана чечен ӗшне. 

Ҫил мар иккен вӑл, тусӑмҫӑм, 
сил мар, 

Вал - ман ӑшри сиксе ҫунан 
кӑвар. 

Ҫеҫке вӗҫмест иккен, ҫеҫке 
ларать: 

Вӗҫет ман шухӑ шухӑш 
пуҫ тавра... 

1926. 
* * * 

Мӗнле уяр! Ман ыйхӑм ҫук. 
Пӗр сан ҫинче ҫак каҫ ман 

шухӑш. 
Юн тунсӑхпа вылянӑ чух 
Юмах та, пурӑнӑҫ та хутӑш. 

Эс халь ик-виҫӗ хут чипер, 
Пӑхсан ху пек те, ху пек мар та... 
Юрла-ха «Чӗнтӗрлӗ кӗпер» -
Сассу чуна ҫунатлантартӑр. 

Юрла-ха. Лӑпкӑ кассӑма, 
Арман умне аса илем пёр. 
Каҫ кӳлӗм лӗп тӳлек ҫырма, 
Унта миҫе шыва кӗмен-тӗр! 

Хӑвартӑм эп тӑван яла, 
Хӑвартӑм, тусӑм, 

хӗрхенмерӗм... 
Хирте ак халь ула-чӑла, 
Йӑрансенче - хуралнӑ эрӗм. 

Ҫурхи шывсем юхса пӗтсен, 
Каллех тапранӗ ешӗл курӑк. 
Пӗртен-пӗрех кил-йыш пӗччен, 
Ӑна каллех эп ҫукшӑн хурлӑх... 

Юн тунсӑхпа вылянӑ чух 
Пӗр сан ҫинченччӗ манӑн 

шухӑш. 
Юрӑпала ҫӗкленнӗ чун 
Пурне те ӑнкарать халь хутӑш. 
1927. 

Ӑҫта пулсассӑн та эс халӗ, 
Кирек ӑҫта пулсассӑн та, -
Санпа пӗрле ман чун хавалӗ, 
Ман юррӑм санӑн асунта. 

Пӗрре ҫеҫ мар юратӑн, савӑн, 
Пӗрне ҫеҫ мар ыталӑн эс. 
Анчах пӗрехҫи пулӗ санӑн, 
Асран яраймӑн пӗрне ҫеҫ. 

Ҫынсем усламшӑн ҫеҫ ураҫҫӗ, 
Тесе мана эс ан кала. 
Ман сан сӑнна ялан усрасчӗ, 
Илсе каясчӗ хампала. 

Ҫынсем хӑйсемшӗн ҫеҫ 
чӗтреҫҫӗ, 

Тесе те эс ан ӳпкеле. 
Ҫут тӗнчере пурнать поэзи, 
Ҫавна парне ман кӳмелле. 

Парни вӑл - хам та, ман 
савни те... 

Ӑна пӗлместӗн эс иккен. 
Мана халь йывӑр, йывӑр питӗ: 
Чӗремҫӗм уйрӑлчӗ икке! 
1928. 

* * * 

Нумайранпа эп макӑрманччӗ, 
Паян - вӑтанӑҫӑм таҫта... 
Чӗрем кӳлешӳпе тӑртанчӗ, 
Улман-улман куҫҫуль ҫӑтап. 

Ҫук, тусӑм, ҫук, Отелло мар эп, 
Эс ху та Дездемона мар: 
Мӗнле хавас сана эп парӑп -
Ҫаплах асап мана эс пар. 

Эс манӑн сӑнӑма пытартӑн, 
Мӗскер тӑватӑн эс унпа? 
Пӗлетӗп: витӗнӗ сӑпатӑм 
Ҫурма ҫултах сивлек хумпа. 

Эс ӑнланаймӑн, ырӑ тусӑм, -
Салхуллӑ куллӑм айӗнчен 
Мӗн тилмӗрет ман хурлӑ куҫӑм, 
Эс ӑнланаймӑн... нумайччен! 

* * * 

Ак, тинӗс, эпӗр иккӗнех: 
Вӑл кайрӗ, тинӗсӗм, вӑл кайрӗ... 
Тен, манӑн хурлӑх кӗввине 
Эс итлеме хавас та мар-и. 

Анчах кама калас-ха ман? 
Сан хумусем асамлӑ симӗс... 
Эп ас туман, асӑрхаман; 
Эс ху ӑна вӑрларӑн, тинӗс! 

Ҫапах та маншӑн эсӗ - тус, 
Мана витнех кун-ҫул тӑварӗ. 
Ман пурнӑҫ - тӑтӑш ӑсату... 
Вӑл кайрӗ, тинӗсӗм, вӑл кайрӗ! 
1933. 


